
Ang Pinagmulan ANG PINAGMULAN NG DAIGDIG
2 (SI MALAKAS AT SI MAGANDA)

Ang kwento natin ngayon ay pinamagatang “Ang
Pinagmulan ng Daigdig (Si Malakas at Si Maganda)”
isang kuwentong Tagalong mula sa Philippine Folk Tales
ni Mabel Cook Cole, na isinalin ni Jerome Ignacio at

babasahin ni Larraine F. Fernando.

Noong unang panahon, walang lupa sa ating

daigdig. Ang mayroon lamang ay ang

malawak na Karagatan at Langit. Walang
humpay naman na naglalagalag sa daigdig ang isang Ibong mandaragit, na tila isang
lawin. Isang araw, napagod ang Ibon sa paglipad, ngunit wala siyang matahanang lupa.
Kaya, pinagaspas ng Ibon ang kanyang pakpak at umihip ang malaunos na hangin sa
Karagatan. Nayanig ang malawak na Karagatan na nagluwal ng daan-daang daluyong
na abot-langit. Nagpaulan naman ang Langit ng mga isla upang mapanatag ang
Karagatan. Nang pumayapa na ang karagatan, inutusan ng langit ang ibon na manahan

sa isang isla at huwag na muli silang gagambalain.

Sa panahon ding iyon, ikinasal ang Hanging Amihan sa Hanging Habagat. Ang
kanilang pagmamahalan ay nagluwal ng isang anak - ang Kawayan. Isang araw,
nagpapaanod ang Kawayan sa isang ilog nang matamaan nito ang paa ng Ibong
nagpapahinga sa pampang. Sapagkat naniniwala ang Ibong walang maaaring manakit
sa kanya, tinuka ng Ibon ang Kawayan hanggang sa mabiyak at mahati ito sa dalawa.

Mula sa pagkakahati, iniluwal ang lalaking si Malakas at ang babaeng si Maganda.

Pagkatapos, ipinatawag ng Lindol ang lahat ng mga nilalang ng daigdig upang
mapagpasyahan kung ano ang magiging kapalaran ng lalaki at babae. Sa huli,
nagkasundo ang lahat na mag-iisang dibdib sina Malakas at Maganda. Nagluwal ang

kanilang pagmamahalan ng napakaraming supling.

Lumipas ang panahon at lumaking batugan ang mga anak nina Malakas at Maganda.
Sa sobrang katamaran ng mga anak, hinangad ng mag-asawa na palayasin na ang mga

ito. Kaya lang, hindi nila alam kung saan maaaring manirahan ang mga anak. Umusad

ang panahon at lumaki pang lubos ang bilang ng mga anak hanggang sa nawalan na ng
kapayapaan sina Malakas at Maganda. Sa sobrang inis, kumuha si Malakas ng isang

patpat at pinaghahampas niya ang lahat ng mga anak.

Nasindak ang kanyang mga anak kaya’t kumaripas ang mga ito sa iba-ibang direksyon -
may nagtago sa mga silid at sa likod ng mga pader ng kanilang bahay, may nagtago sa
may pandayan, ang iba nama’y nagsikalat sa labas ng bahay, habang ang iba’y pumalaot

sa karagatan.

Itong mga nagsikalat na supling nina Malakas at Maganda ay ang ninuno ng iba-ibang
lahi ng daigdig.

Ang mga nagtago sa silid ng bahay ay ang ninuno ng mga Datu ng mga isla; ang mga
nagsitago naman sa likod ng mga pader ay ang ninuno ng mga Alipin; at ang mga
nagsikalat sa labas ng bahay ay ang ninuno ng Malalaya. Ang mga nagsitago sa
pandayan ay ang ninuno ng lahing Maitim, at ang mga pumalaot ay ang ninuno ng

lahing Mapuputi

%k

Source: Mabel Cole Cook, Philippine Folktales. Chicago: AC McClurg & Co., 1916.
Available from Project Gutenberg

Mga Kasalukuyang Kwento sa Serye

Sa Ingles Sa Filipino
The Monkey and the Turtle Ang Pagong at ang Matsing
Sun and Moon Ang mga Paglalakbay ni Juan
Sagacious Marcela Ang Pinagmulan ng Daigdig (Si Malakas at si
The Story of our Fingers Maganda)
Why the Cow’s Skin is Loose on the Neck A
ng Unang Unggoy
The Lost Necklace Ano Alamat no Pal
Why Cocks have Combs on their Head e 'ama fg Ay
The Light of the Fly Ang Pinagmulan ng Lamok
The Snail and the Dear Kung Paano Yumaman si Jackyo
Mangita and Larina Ang Antlng—antlng 1‘11 Mﬁnuehto
Why Dogs Wag Their Tails Ang Gamugamo at Ang Liwanag
The Fagle and The Hen Kung Bakit Gusto ng mga Bagobo ang Pusa
Adarna House: Children’s Stories Mga Kuwentong Pampastko:
Bakit Matagal ang Sundo ko? The Poor Man who Became King

Why is Mommy Late? The Sultan with a Heart of Stone
Asul na Araw Buking si Santa

Blue Day Istatriray: Ang Bituing may Buntot
Alamat ng Puto-Bumbong

Ano’ng Gupit Natin Ngayon?
Felice, Noel, and the Christmas Day Disaster

How would you like your haircut today?

Sampung Magkakaibigan

Ten Friends

Ang Pambihirang Sombrero

The Amazing Hat

Tahanan Books: Ang Mga Kuwento ni 1ola Basyang ni Severino Reyes:
Ang Babaeng Nabhulog Mula sa Langit at Iba Ang Pitong Tanga

Pang Kuwenton-bayan Rosamistica

Pulo ng Digmaan: Alamat ng Pulo Apo Ang Mahiwagang Biyulin

Volcano of Love and Death

Abangan ang iba pang kwento sa seryeng podeast na ito.

